


Om Vriende te hê is ‘n kenmerkende deel van mens 
wees. 

Dink bietjie aan die vriende wat jy het. 

Het jy baie vriende?
Het jy dalk ‘n beste vriend?

Wat is dit wat julle vriende maak?

Wat is jou verwagting van jou vriend?





DAWID & JONATAN

Lees die volgende dele uit 1 Samuel saam deur…

Bespreek dan daarna wat julle raaksien in Dawid & Jonatan se 
vriendskap



1 Samuel 17:57-58 & 1 Samuel 18:1-5

57Toe Dawid terugkom nadat hy die Filistyn verslaan het, het Abner hom 
gevat en voor Saul gebring met die kop van die Filistyn nog in sy 

hand. 58Saul het vir hom gevra: “Seun, wie se kind is jy?”
“Die kind van u onderdaan Isai, uit Betlehem,” het Dawid geantwoord.

Dawid bly by Saul
1Nadat Dawid klaar met Saul gepraat het, het Jonatan baie geheg 

geraak aan Dawid en hom liefgekry soos homself. 2Dieselfde dag nog 
het Saul vir Dawid saamgevat huis toe en hom nie toegelaat om na sy pa 
se huis toe terug te gaan nie. 3Jonatan en Dawid het 'n verbond gesluit 

omdat Jonatan hom liefgekry het soos homself. 4Jonatan het die 
mantel wat hy aangehad het, uitgetrek en dit vir Dawid gegee, ook sy 
uitrusting, sy swaard, sy boog en sy gordel. 5Dawid het toe opgetrek 
teen elkeen teen wie Saul hom uitgestuur het. Hy was suksesvol, en 

Saul het hom oor die soldate aangestel. Die hele volk en Saul se 
amptenare het dit goedgevind.



Saul wantrou vir Dawid
6Toe Dawid teruggekom het nadat hy die Filistyn verslaan het 
en Saul-hulle op pad was huis toe, het die vroue van al die 
dorpe van Israel uitgegaan om te sing, en die danseresse het 
koning Saul tegemoet gegaan met tamboeryne en driesnarige 
musiekinstrumente en met gejubel. 7Die vroue het gedans 
en gesing:
“Saul het sy duisende verslaan,
maar Dawid sy tienduisende!”

8Daaroor het Saul hom vererg. Dit het hom nie geval nie en hy 
het gesê: “Aan Dawid het hulle tienduisende gegee en aan my 
duisende. Die koningskap sal ook nog syne word!”

1 Samuel 18:6-12



9Van toe af het Saul vir Dawid gewantrou.
10Die volgende dag het 'n boosaardige gees wat deur God 
gestuur is, vir Saul beetgepak, sodat hy in sy huis te kere 
gegaan het soos 'n waansinnige. Soos gewoonlik het Dawid 
op die lier gespeel. In die hand van Saul was daar 'n 
spies. 11Toe lig Saul die spies op en dink: ek gaan vir Dawid 
teen die muur vaspen.
Maar Dawid het weggekoes, selfs twee maal. 12Saul het 
bang geword vir Dawid omdat die Here by hom was, maar 
die Here het vir Saul verlaat.



Jonatan pleit by Saul vir Dawid
1Saul het naderhand selfs met sy seun Jonatan en met al sy 
offisiere gepraat om Dawid dood te maak. Maar Saul se seun 
Jonatan het baie van Dawid gehou. 2Toe het Jonatan vir Dawid 
vertel: “My pa wil jou doodmaak. Jy moet tog môreoggend versigtig 
wees. Gaan sit op 'n beskutte plek en kruip weg. 3Dan sal ek in die 
veld waar jy is, langs my pa gaan staan en met hom oor jou praat. 
As ek agterkom hoe dit gesteld is, sal ek jou dit vertel.”
4Jonatan het toe vir Dawid voorspraak gedoen by Saul en vir hom 
gesê: “Die koning moet hom tog nie aan sy onderdaan Dawid 
besondig nie, want hy het u geen kwaad aangedoen nie, sy dade 
was baie voordelig vir u. 5Hy het sy lewe gewaag en die Filistyn 
verslaan dié keer toe die Here die groot uitkoms vir die hele Israel 
bewerk het. U het dit gesien en u was self bly. Waarom sal u sonde 
doen oor 'n onskuldige man en vir Dawid sonder rede doodmaak?”

1 Samuel 19:1-5



Dawid en Jonatan vernuwe hulle verbond
16Jonatan seun van Saul het toe klaargemaak en na 
Dawid toe in Goresa gegaan en hom bemoedig in sy 
vertroue op God. 17Hy het vir hom gesê: “Moenie 
bang wees nie, want my pa sal jou nie in die hande kry 
nie. Jy sal koning word oor Israel, en ek sal onder jou 
staan. Selfs my pa weet dat dit so is.”
18Hulle twee het toe 'n verbond voor die Here gesluit. 
Dawid het in Goresa gebly, en Jonatan het huis toe 
gegaan.

1 Samuel 23:16-18



Sien julle dat die kern van Dawid en 
Jonatan se vriendskap is die liefde 
wat hulle vir mekaar het?

Hierdie tiepe liefde wys dan direk 
na wat Jesus in Markus 12 sê…



Markus 12:28-31
28Een van die skrifgeleerdes het hulle hoor redeneer en 
het nader gestaan. Toe hy sien dat Jesus hulle 'n goeie 
antwoord gegee het, vra hy vir Hom: “Wat is die heel 
grootste gebod?”
29Jesus antwoord hom: “Die eerste is: ‘Luister, Israel, die 
Here ons God is die enigste Here. 30Jy moet die Here jou 
God liefhê met jou hele hart en met jou hele siel en met 
jou hele verstand en met al jou krag.’ 31Die tweede is: ‘Jy 
moet jou naaste liefhê soos jouself.’ Geen ander gebod 
is groter as dié twee nie.”



Johannes 15:12-13 "12Dit is my opdrag: Julle 
moet mekaar liefhê soos Ek julle 

liefhet. 13Niemand het groter liefde as dit 
nie: dat hy sy lewe vir sy vriende aflê."



Jesus is die heel beste vriend waarvoor ons 
ooit kon vra. Hy is nie net ons vriend nie, 
maar ons Redder en ons Verlosser ook.

Dawid & Jonatan se vriendskap wys na 
hierdie tipe opregte vriendskap wat Jesus vir 

Sy dissipels en vir my en jou wys.






